
Фермер хўжаликларида қўшимча маҳсулот етиштиришнинг  имкониятлари. 
Тошов Ҳаёт Муҳаммадович  

Бухоро давлат университети ўқитувчиси 

Abstract: The article deals with the issue of increasing the number of clusters and their 

sources of income, which are considered as a continuation of the growing agricultural movement in 

the country, as well as the effective use of each hundredth of land in the territory of Lake 

Devkhona.. 

Keywords: farming movement, cluster, groundwater, swimming pool, local fertilizer, 

supplementary feed, reforms, source of income, fish products, karp, silver karp,  chemical 

composition of water. 

       Республикамизда олиб борилаётган кенг қамровли ислоҳотлар ҳар бир соҳада бўлгани 
сингари фермерлик ҳаракатида ҳам ўз аҳамиятини мустаҳкамлаб бормоқда. Экин 
майдонлари фермерларга бўлиб берилгандан кейин одамларимизда мулкка эгалик қилиш 
ҳисси тубдан ўзгарди десак муболаға бўлмайди. Шундай экан фермер ва деҳқонларимизга 
маълум вақт мобайнида берилган далалар, улар билан ёндош жойлашган ҳудудлар ҳамда 
мазкур фермер тасарруфида бўлган ҳар бир қарич она замин тупроғи ва майдонидан унумли 
ва оқилона фойдаланиш фермерлар                            
даромадлари ошишининг муҳим мезони сифатида  баҳоланиши  мумкин. 
       Бугунги куннинг фермерларига давлатимиз томонидан берилаётган имтиёз ва қўшимча 
имкониятлар, уларнинг ўз манфаатларини кўзлаб жуда кўплаб тармоқ ва соҳоларга қўл уриб 
ўз интеллектуал салоҳиятларини синаб кўриш майдонига ҳам айлантириб бормоқда. Бундай 
имкониятларни уз фаолиятида  баҳоли қудрат синаб кўриш  нафақат  пахта ва ғалла 
етиштириш билан чекланишни, балки  сут, гўшт, мева, сабзавот, полиз экинлари, балиқ 
маҳсулоти  етиштиришга  киришишни ҳам таъминламоқда.    Бу жиҳатлар эса  замон талаби 
ҳамдир. Балиқ маҳсулоти етиштиришни мақсад қилган фермерларимизга фикр ва 
мулоҳазаларимиз  манфаатдорлик калити сифатида тавсия этилади. 
       Вилоятимиз  экин майдонлари асосан жуда катта сафр харажат эвазига  канал ва ариқлар 
қазиб деҳқончилик қилишга ҳмда бошқа шунга ўхшаш фаолият юритишга асосланган. Мана 
шу харажатларни камайтириш мақсадида фермер хўжалиги худуди (майдонларининг 
хусусиятидан келиб чиқиб) ҳар бир сотихни ҳам даромад олиш манбаига айлантириши 

лозим. Буни балиқ етиштириш мақсадида қандай ташкил этиш мумкин деган савол туғилиши 
табиий албатта. Бизга маълумки суғорма деҳқончиликка асосланган худудларда ер ости 
сизот сувлари яқин жойлашган бўлади ва уни экин майдонларидан чиқариб юбориш 

мақсадида катта кичик коллектор-дренажлар қазилади ва бу тизим йирик олиб кетувчи 
зовурларга туташтирилади. Бу сувлардан эса деҳқончиликда фойдаланиб бўлмайди. Лекин 
мана шу сувлар кимёвий таркибининг эса балиқлар яшаши учун умуман хавфли 
хусусиятлари бўлмайди. Худди шундай асосларга эга  Девхона кўлида ҳам балиқ 
етиштириш, ҳозирги кун фермерининг қўшимча даромад объектидир.   Биз бу мақоламизда  
айнан мана шундай сувлардан фойдаланиб қўшимча балиқ маҳсулоти етиштириш 
мумкинлигини изоҳлаб ўтамиз. 
       Фермер хўжалиги майдонларининг шундай жойлари бўладики (масалан канал ва 
захкашлар оралиқлари ёки захкашнинг маълум бир миқдордаги чуқурлашмаларининг 
юқорироқ қисмлари кабилар, лекин экинларга зарар етказмасдан ) бу жойлар айнан балиқ 
етиштириш учун қулай жой саналади. Айнан мана шундай жойларда тегишли тартибда 
(қияликни, чуқурликни ва куз охирида сув тўлиқ чиқиб кета олишини таъминлаб )   ҳовузлар 
тайёрлаб ундан балиқ маҳсулоти олиш мумкин. Ҳовузлар тайёрлашни бир йил олдин 
бошлаш керак ва тайёр бўлган ҳовуздан сув тўла чиқиб кетишига ишонч ҳосил қилиб кузда 
бу жойни маҳаллий ўғит билан ўғитлаб, шудгорлаб қўйиш керак. Бунда маҳаллий ўғит 
бўлажак балиқ етиштирадиган ҳавзамизни баҳорда ташлайдиган балиқчаларимиз учун зарур 
бўладиган тирик организмларга бойитади ва мана организмларнинг ўзи то ёзнинг иккинчи 
ойигача ҳовузга қўшимча озуқа киритилишига зарурат қолдирмайди. Ҳовузга ташланадиган 
балиқ турлари асосан уч турга мансуб балиқлар, яъни карп, оқ дўнгпешона ва оқ амурдан 

иборат бўлиб уларнинг нисбати 1 га ҳисобидан мос равишда 1800 дона балиқча қўйиб бориш 
керак. Бунда турлар нисбати  карп 60-65%,  оқ дўнгпешона 30-35%, оқ амур 5-10% бўлиши 
керак. Олинадиган  ҳосилдорлик 1 га ҳисобидан 10-15ц бўлиши нормал ҳисобланади.       
       Фермер хўжаликларида етиштириладиган ҳар бир кг маҳсулот албатта халқимиз 
дастурхонида ўзининг муносиб ўрнини топади. 
 


